भारत सरकार
रेल मंत्रालय
राज्‍य सभा
अतारांकित प्रश्‍न सं. 1197
16.08.2013 को दिया जाने वाला उत्‍तर
टिकटों की कालाबाजारी    
1197.
श्री शादी लाल बत्रा:

क्‍या रेल मंत्री यह बताने की कृपा करेंगे कि:

(क) 
विगत एक वर्ष के दौरान जोन-वार कितने दलालों और रेलवे अधिकारियों को टिकटों की कालाबाजारी में उनकी कथित भूमिका के कारण गिरफ्तार किया गया है;

(ख)
ऐसे व्‍यक्तियों के विरुद्ध की गई कार्रवाई का ब्‍यौरा क्‍या है; और
(ग)
भविष्‍य में इस तरह की अनियमितताओं को रोकने के लिए रेलवे द्वारा क्‍या कदम उठाए गए हैं?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क)
से (ग) : एक विवरण सभा पटल पर रख दिया गया है।
*****
टिकटों की कालाबाज़ारी के संबंध में दिनांक 16.08.2013 को राज्‍य सभा में श्री शादी लाल बत्रा द्वारा पूछे जाने वाले अतारांकित प्रश्‍न सं.1197 के भाग (क) से (ग) के उत्‍तर से संबंधित विवरण.
(क):  व्‍यस्‍त अवधि/त्‍यौहारों, जब पूर्ति की अपेक्षा मांग अधिक बढ़ जाती है, के दौरान आरक्षण कार्यालयों में किए जाने वाले औचक निरीक्षणों और निवारक जांचों के समय दलालों द्वारा रेलवे की टिकटें हथियाने/कालाबाज़ारी करने और रेलवे पदाधिकारियों के साथ मिली-भगत के कुछ मामले नोटिस में आए हैं। वित्‍त वर्ष 2012-13 के दौरान गिरफ्तार किए गए/मुकदमा चलाए गए दलालों और आरक्षण में कदाचार के लिए जिन रेल पदाधिकारियों के विरुद्ध अनुशासन एवं अपील नियमों के तहत कार्रवाई की गई उनकी संख्‍या का ज़ोन-वार ब्‍यौरा परिशिष्‍ट में दिया गया है।
(ख) :
 जांच अभियानों के दौरान पकड़े गए दलालों के विरुद्ध रेल अधिनियम की धारा 143 के तहत कार्रवाई की जाती है। दलालों के साथ मिली-भगत के लिए जिम्‍मेदार पाए गए कर्मचारियों के विरुद्ध अनुशासन एवं अपील नियमों के तहत कार्रवाई की जाती है।
(ग) :
 दलालों की ग‍तिविधियों पर अंकुश लगाने के लिए, वाणिज्य, सतर्कता और सुरक्षा विभागों के सहयोग से, हस्‍तांतरित टिकटों पर यात्रा करने वाले यात्रियों के विरुद्ध गाडि़यों के साथ-साथ आरक्षण कार्यालयों में और उसके आस-पास निवारक जांचें की जाती हैं। इसके अलावा, दलालों की संभावित गतिविधियों पर रोकथाम के लिए आरक्षण कार्यालयों  की कार्यप्रणाली की क्‍लोज्‍ड सर्किट टेलीविज़न (सीसीटीवी) के जरिए भी निगरानी एवं नज़र रखी जाती है। दलालों से टिकटें खरीदने के परिणामों के बारे में भी यात्रियों को विभिन्‍न माध्‍यमों द्वारा शिक्षित किया जाता है। इसके अलावा, यदि रेल कर्मचारी, दलालों की मिली-भगत से कदाचार में लिप्‍त पाए जाते हैं तो उनके विरुद्ध अनुशासन एवं अपील नियमों के अंतर्गत कार्रवाई की जाती है। यात्रियों के लिए स्‍थान की अधिक उपलब्‍धता सुनिश्चित करने के लिए, मौजूदा गाडि़यों में सवारी डिब्‍बों की संख्‍या बढ़ाई जाती है और विशेषरूप से ग्रीष्‍मकाल के दौरान व्‍यस्‍त अवधि की मांग को पूरा करने के लिए बड़ी संख्‍या में स्‍पैशल गाडि़यां चलाई जाती हैं। इसके अतिरिक्‍त, यात्रा के दौरान यात्रियों को अपनी पहचान का मूल पहचान-पत्र रखना अनिवार्य कर दिया गया है।

*****
टिकटों की कालाबाज़ारी के संबंध में दिनांक 16.08.2013 को राज्‍य सभा में श्री शादी लाल बत्रा द्वारा पूछे जाने वाले अतारांकित प्रश्‍न सं.1197 के भाग (क) के उत्‍तर से संबंधित परिशिष्‍ट.
(क) वित्‍त वर्ष 2012-13 के दौरान गिरफ्तार किए गए/मुकदमा चलाए गए दलालों और आरक्षण में कदाचार के लिए जिन रेल पदाधिकारियों के विरुद्ध अनुशासन एवं अपील नियमों के तहत कार्रवाई की गई उनकी संख्‍या का ज़ोन-वार ब्‍यौरा निम्‍नानुसार है:-

	रेलवे
	पकड़े गए/मुकदमा चलाए गए दलालों की संख्‍या
	अनुशासन एवं अपील नियमों के अंतर्गत जिन पदाधिकारियों के विरुद्ध कार्रवाई की गई उनकी संख्‍या

	मध्‍य
	341
	34

	पूर्व
	367
	36

	पूर्व मध्‍य
	119
	43

	पूर्व तट
	35
	28

	उत्‍तर
	262
	247

	उत्‍तर मध्‍य
	58
	17

	पूर्वोत्‍तर
	18
	102

	पूर्वोत्‍तर सीमा
	01
	42

	उत्‍तर पश्चिम
	43
	53

	दक्षिण
	107
	117

	दक्षिण मध्‍य
	174
	77

	दक्षिण पूर्व
	91
	41

	दक्षिण पूर्व मध्‍य
	52
	23

	दक्षिण पश्चिम
	336
	71

	पश्चिम
	261
	138

	पश्चिम मध्‍य
	91
	25

	रेलवे बोर्ड
	-
	100

	कुल 
	2356
	1194

